   Алып баручы. Балалар, без нинди бәйрәмгә җыйналдык.

   Балалар. Әтиләр бәйрәменә.

   Алып баручы. Әйе, балалар, бу көнне без “Әтиләр бәйрәме” дибез. Календарьда 23 нче февраль “Ватанны саклаучылар” көне дип билгеләнә. Ватанны кемнәр саклый соң, балалар?

   Балалар. Солдатлар.

   Алып баручы. Әйе, безнең бабаларыбыз да, әтиләребез дә солдат булганнар. Илебезнең иминлеге өчен сакта торганнар.

1 б. Туган җирем – таңнар иле,

       Таңнарга тиңлим аны.

       Һәркөн саен матурланып

       Ата аның һәр таңы.

2 б. Сабый бала йоклый бишектә,

       Уяна ул тавыш ишетсә.

       Татлы булсын өчен йокысы

       Матур булсын өчен тормышы,

       Сакта тора сизгер егетләр,
       Бар да алар лачын кебекләр.

3 б. Чик буенда сакчы тора,

       Кулында – автоматы.

       Еллар тыныч булсын, ди ул,

       Бу – аның изге анты.

4 б. Даның яңгырый синең еракта:

       Тын океанда, биек Карпатта.

       Горур басып илем чигендә

       Сакта торасың син бүген дә.
            Җыр: “Соодатта булган, диләр”

5 б. Атсын өчен Туган илнең

       Һәр таңы матур булып,

       Үсәбез көрәшче булып

       Үсәбез батыр булып.

6 б. Әйткән сүз – аткан ук, диләр,

       Сүзебездә торырбыз:

       Укуда да, тормышта да

       Гел алдынгы булырбыз.

7 б. Нам лет еще немного,

       Но все мы молодцы!

       И мы шагаем в ногу

       Как в армии боицы.

          Җыр: “Бравые солдаты”.

8 б. Туган илем имин булса,

       Ал чәчәкләр үсәрләр.

       Бакчада алмалар

       Кызарышып пешәрләр.

9 б. Шундый матур илебезне

       Саклаучылар булырбыз.

       Кирәк икән, аны яуда

       Яклаучылар булырбыз.

10 б. Туган илне көчле итик,

         Илебез бөркет булсын.

         Кояш чыксын, нурын сипсен,

         Күгебез көлеп торсын.

11 б. Туган җирем! Матур таңнар

         Иленә тиңлим аны.

         Ул – минем Татарстаным,

         Бар татарның Ватаны.

                  Җыр: “Кояшлы ил”.

12 б. Озакламый егет булып

         Үсеп җитәрбез әле,

         Татарстан дәүләтенә

         Хезмәт итәрбез әле.

13 б. Гел кояш балкысын күкләрдә,

         Чыкмасын кап-кара болытлар.

         Тынычта яшәсен Җир-ана,

         Елмаеп уянсын балалар.

                Җыр: “Балалар җыры бу”.

